
Баргузории  ҷаласаи  ҷамъиятӣ
оид ба оғози сохтмони маркази
агрологистикӣ  дар  вилояти
Cуғд
БАРГУЗОРИИ  ҶАЛАСАИ  ҶАМЪИЯТӢ  ОИД  БА  ОҒОЗИ  СОХТМОНИ  МАРКАЗИ
АГРОЛОГИСТИКӢ ДАР ВИЛОЯТИ СУҒД

Рушди соҳаи кишоварзӣ яке аз самтҳои афзалиятноки Ҳукумати
Ҷумҳурии  Тоҷикистон  ба  ҳисоб  рафта,  аҳолиро  бо  озуқаворӣ,
саноатро бо ашёи хом ва беҳдошти вазъи иқтисодии мардумро
таъмин менамояд.

Санаи  13  июни  соли  ҷорӣ  мутахассисони  масоили  иҷтимоӣ  ва
экологии  Муассисаи  давлатии  “Рушди  соҳибкорӣ  дар  соҳаи
кишоварзӣ”  дар  доираи  лоиҳаи  “Баланд  бардоштани  устувории
кишоварзӣ”  бо  иштироки  шахсони  масъули  Мақомоти  иҷроияи
ҳокимияти  давлатии  вилояти  Суғд,  истиқоматкунандагони
маҳаллаҳои гирду атрофи иншооти корӣ ва кормандони ширкати
сохтмонии  “Термо  —  динамика”  ки  ба  сохтмони  маркази
агрологистикӣ ҷалб гардидаанд ҷаласаи ҷамъиятӣ баргузор карда
шуд.

Ҷаласаро  сардори  Раёсати  сармоягузорӣ  ва  амволи  Мақомоти
иҷроияи ҳокимияти давлатии вилояти Суғд Шарифҷон Ахмедов оғоз
намуда,  ҷиҳати  бунёди  сохтмони  маркази  агрологистикӣ  дар
минтиқаи озоди иқтисодии вилоят суханронӣ намуда иброз дошт,
ки шахсони масъули Мақомоти иҷроияи ҳокимияти давлатии вилоят
омодаанд барои сари вақт бунёд намудани маркази агрологистикӣ
дастгирӣ намоянд.

Сипас мутахассиси масоили иҷтимоии муассиса Раъно Раҳматова
оид ба дастгириҳои пайвастаи Ҳукумати Ҷумҳурии Тоҷикистон дар
самти рушди соҳаи кишоварзӣ, манфиати марказҳои агрологистикӣ
ба аҳолии кишвар таъмин намудани аҳолӣ бо ҷойҳои кори доимӣ,

ва  ҷиҳати  амалӣ  гардидани  ҳадафҳои  лоиҳа  бо  дарназардошти
иҷроиши  нақшаҳои  дар  пешистода,  сари  вақт  бо  технологияи
муосир,  сифати  баланд  ба  анҷом  расонидани  иншооти  мазкур
суханронӣ намуданд.

Дар  рафти  ҷаласа  муҳандисони  ширкати  сохтмонии  “Термо  —
динамика”  ҷиҳати  амалисозии  нақшаи  бунёди  маркази
агрологистикӣ аз оғози кор то ба анҷом расонидани ининшооти
бузург тавассути рунамо баромадҳои пурмуҳтаво намуда, нақшаҳои
кории худро пешкаши ҳозирин намуданд.

Ҳамчунин  дар  марҳилаи  оғозёбии  сафарбаркунии  корҳо  ҷиҳати
иҷроиши нақшаи идоракунии муҳити зист бо дарназардошти фикру
мулоҳизаҳо, пешниҳодҳои тарафҳои манфиатдор, натиҷаҳои арзёбии
таъсир ба муҳити зист, тибқи талаботҳои стандартҳои иҷтимоиву
экологӣ  Бонки  ҷаҳонӣ,  риояи  қоидаҳои  беҳдоштиву  санитарӣ,
техникаи  бехатарӣ,  иҷроиши  талаботу  меъёрҳои  амалкунандаи
қонунгузории  Ҷумҳурии  Тоҷикистон,  механизми  баррасии  арзу
дархостҳо ва иҷроиши дигар Қонунҳои амалкунанда маълумотҳои
муфассал пешкаш карда шуд.

Дар  фарҷоми  ҷаласа  ҷиҳати  иҷрои  саривақтии  нақшаҳои
дарпешистода ба масъулин дастуру супоришҳои мушаххас дода шуд.
Ниммаи дуюми рӯз муҳандисон ва мутахассисони муассиса оид ба
сафарбаркунии корҳо аз мавзеи иншооти мазкур дидан намуданд.



 

Обёрии  заминҳо  дар  доираи
лоиҳаи  “Баланд  бардоштани
устувории кишоварзӣ”
ОБЁРИИ ЗАМИНҲО ДАР ДОИРАИ ЛОИҲАИ “БАЛАНД БАРДОШТАНИ УСТУВОРИИ
КИШОВАРЗӢ”

Имрӯзҳо  Муассисаи  давлатии  “Рушди  соҳибкорӣ  дар  соҳаи
кишоварзӣ”  дар  доираи  лоиҳаи  “Баланд  бардоштани  устувории
кишоварзӣ” ҷиҳати татбиқи лоиҳа нақшаҳои навро дар самтҳои
гуногуни рушди соҳаи кишоварзӣ роҳандозӣ менамояд.

Соли ҷорӣ аз ҷониби муассиса дар доираи лоиҳа барои обёрӣ
намудани  заминҳои  бекорхобидаи  муассисаҳои  илмии  ниҳодҳои
Вазорати кишоварзӣ ва Академияи илмҳои кишоварзии Тоҷикистон
кандани 5 адад чоҳҳои амудӣ ба нақша гирифта шуда, то имрӯз 3-
адади он пурра мавриди истифода қарор дода шуда, 2 адади он
дар арафаи анҷомёбӣ мебошад.

Ҳамчунин ҷиҳати таъмин намудани обҳои полезӣ барои хоҷагиҳои
ниёзманди кишвар дар доираи лоиҳа боз якқатор кандани чоҳҳои
амудӣ  дар  марҳилаи  баҳодиҳии  техникию  иқтисодӣ  ва  таҳияи
харҷномаҳо қарор дошта, дар назар аст, ки соли ҷорӣ корҳои
сохтмонию барқарорсозӣ амалӣ карда мешавад.

Айни ҳол кандани чоҳи амудӣ барои шодоб гардонии заминҳои
филиали КВД «Навъҳои тухмӣ ва сабзавоти Точикистон» дар шаҳри
Хуҷанд ва МД “Стансияи давлатии навъсанҷии зироатҳо кишоварзӣ
ва муҳофизати навъҳои лалмӣ” дар ноҳияи Истаравшан ба анҷом
расида, васлу насби, ноқилҳои ҳифозатшуда ба трансформатору
ҳисобкунакҳои барқӣ, ва насоси чоҳ бо маром идома дошта, дар
рӯзҳои наздик ба анҷом расонида мешавад.

Мутахассисони муассиса аз рафти корҳои иҷрошуда дидан намуда,
бо  коргароне,  ки  ба  корҳои  васлу  насби,  ноқилҳо  ҷалб
гардидаанд оид ба риояи қоидаҳои техникаи бехатарӣ, беҳдоштиву
санитарӣ  ҷиҳати  иҷроиши  талаботҳои  меъёрҳои  амалкунандаи
қонунгузории  Ҷумҳурии  Тоҷикистон  тавсияҳои  судманд  пешниҳод
намуданд.



 

Мониторинги  рафти  корҳои
саҳроӣ дар вилояти Хатлон
МОНИТОРИНГИ РАФТИ КОРҲОИ САҲРОӢ ДАР ВИЛОЯТИ ХАТЛОН

Мутахассисони Муассисаи давлатии “Рушди соҳибкорӣ дар соҳаи
кишоварзӣ” ҳафтаи ҷорӣ аз рафти корҳои мавсимии кишоварзони
вилояти Хатлон (баҳрагирандагони лоиҳа) дидан намуданд.

Корҳои саҳроӣ дар шаҳру ноҳияҳои вилоят бо маром идома дошта,
кишоварзон  дастаҷамъона  ҳама  ба  ҷамъоварии  ҳосили  пиёз,
коркарди байни қаторҳои пахта, ҷуворимакка, нарм намудану аз
алафҳои бегона тоза намудани зироатҳои гуногун ва обдиҳиву
ғизодиҳӣ машғуланд.

Қобили  зикр  аст,  ки  соли  ҷорӣ  низ  бо  дастгирии  Ҳукумати
Ҷумҳурии  Тоҷикистон  аз  ҷониби  Муассисаи  давлатии  “Рушди
соҳибкорӣ  дар  соҳаи  кишоварзӣ”  дар  доираи  лоиҳаи  “Баланд
бардоштани устувории кишоварзӣ” зиёда аз ҳашт номгӯи тухмиҳои

хушсифату дорои сертификати ба шароити иқлим мутобиқ аз қабили
гандум, картошка, пахта, пиёз, нахут, ҷуворимакка, зағер ва
лаблабуи  ошиву  хӯроки  чорворо  ба  якқатор  хоҷагиҳои
тухмипарвар,  ниёзманд,  хоҷагиҳои  деҳқонӣ,  кооперативии
истеҳсолӣ ва дигар хоҷагиҳо дастрас гардида буд.

Кишоварзон (баҳрагирандагони лоиҳа) тавонистанд кишти ин гуна
зироатҳоро сари вақт ба роҳ монда, бо риояи дурусти корҳои
агротехникӣ нашъунамои онҳоро хуб намоянд.
Мутахассисони муассиса дар доираи лоиҳаи “Баланд бардоштани
устувории кишоварзӣ” аз ноҳияҳои Ҷ.Балхӣ, Дустӣ, Ҷайҳун ва
Шаҳритус  ҷамоатҳои  “Садриддин”,  “Холматов”,  “Обшорон”,
“Навоӣ”, “Максим Горкий” ва ғайраҳо дидан намуданд, ки дар
саҳро нашъунамои ҳамагуна зироатҳо хуб буда, коркарди байни
қаторҳо,  ғизодиҳӣ,  обмонӣ,  чорабиниҳои  муҳофизатӣ  (мубориза
бар зидди ҳашаротҳо) бо маром идома дошта, ҳама кишоварзон
саргарми кор ҳастанд.

Онҳо алакай ҷамъоварии зироатҳои ғалладона махсусан гандум,
сабзавотӣ, полезӣ ва меваҷотро оғоз намуда, бозорҳои дохилиро
таъмин намуда, ба содирот нигаронида истодаанд.

Ҳамчунин аз ҷониби мутахассисони муассиса барои сари вақт ва
беталаф  ҷамъоварӣ  намудани  зироатҳои  пухтарасида  ва  дар
майдони онҳо ба роҳ мондани кишти дигар зироатҳо тафсияҳои
судманд пешниҳод намуданд.



 

Баргузории  ҷаласаи  ҷамъиятӣ
оид  ба  оғози  сохтмони
гармхонаи  инноватсионӣ  дар
ноҳияи Данғара
БАРГУЗОРИИ ҶАЛАСАИ ҶАМЪИЯТӢ ОИД БА ОҒОЗИ СОХТМОНИ ГАРМХОНАИ
ИННОВАТСИОНӢ ДАР НОҲИЯИ ДАНҒАРА

Санаи 09 июни соли ҷорӣ муҳандисон ва мутахассисони масоили
иҷтимоӣ ва экологии Муассисаи давлатии “Рушди соҳибкорӣ дар
соҳаи  кишоварзӣ”  дар  доираи  лоиҳаи  “Баланд  бардоштани
устувории  кишоварзӣ”  бо  иштироки  шахсони  масъули  Мақомоти
иҷроияи  ҳокимияти  давлатии  ноҳияи  Данғара,
истиқоматкунандагони маҳаллаҳои гирду атрофи иншооти корӣ ва
кормандони ширкати сохтмонии ҶДММ “Абосиён” ки барои сохтмони
гармхонаи  муосир  ҷалб  гардидаанд  ҷаласаи  ҷамъиятӣ  баргузор
карда шуд.

Сараввал  ҷаласаро  муовини  раиси  ноҳияи  Данғара  Ҳабибзода
Амонулло оғоз намуда, барои дастгириҳои ҳамаҷонибаи Ҳукумати
Ҷумҳурии Тоҷикистон махсусан Пешвои муаззами миллат муҳтарам
Эмомалӣ  Раҳмон  ва  Муассисаи  давлатии  “Рушди  соҳибкорӣ  дар
соҳаи  кишоварзӣ”  ҷиҳати  дастгирии  пайвастаи  кишоварзон  бо
техникаву  мошинолотҳои  кишоварзӣ,  тухмиҳои  хушсифат,  бунёди
гармхонаи  муосир  ва  дигар  иншоотҳои  зарурӣ  изҳори  сипос
намуданд.

Сипас мутахассиси масоили иҷтимоии муассиса Раъно Раҳматова
роҷеъ ба дастгириҳои пайвастаи Ҳукумати Ҷумҳурии Тоҷикистон
дар самти рушди соҳаи кишоварзӣ, таъмин намудани аҳолӣ бо
ҷойҳои нави корӣ, бунёд ва истифодаи самараноки гармхонаҳои
муосир  ва  ҷиҳати  татбиқи  лоиҳа  бо  дарназардошти  иҷроиши
нозукиҳои  кор  ва  сари  вақт  бо  сифати  баланд  ба  анҷом
расонидани  иншооти  мазкур  суханронӣ  намуд.

Дар  рафти  ҷаласа  роҳбари  ширкати  сохтмонии  ҶДММ  “Абосиён”
ҷиҳати амалисозии нақшаи бунёди гармхонаи навъи сабук, ки бо
тарҳи наву замонавӣ бо сифати баланд бунёд мегардад тавассути
рунамо  баромадҳои  пурмуҳтаво  намуда,  нақшаҳои  кории  худро
пешкаши ҳозирин кардонид.

Ҳамчунин  аз  ҷониби  мутахассисони  муассиса  дар  марҳилаи
оғозёбии сафарбаркунии корҳо ҷиҳати иҷроиши нақшаи идоракунии
муҳити  зист  бо  дарназардошти  фикру  мулоҳизаҳо,  пешниҳодҳои
тарафҳои манфиатдор, натиҷаҳои арзёбии таъсир ба муҳити зист,
тибқи талаботҳои стандартҳои иҷтимоиву экологӣ Бонки ҷаҳонӣ,
риояи қоидаҳои беҳдоштиву санитарӣ, техникаи бехатарӣ, иҷроиши
талаботу  меъёрҳои  амалкунандаи  қонунгузории  Ҷумҳурии
Тоҷикистон,  механизми  баррасии  арзу  пешниҳодҳо  ва  иҷроиши
дигар Қонунҳои амалкунанда маълумотҳои муфассал пешкаш карда
шуд.

Дар фарҷоми ҷаласа аз ҷониби роҳбарияти мақомот ҷиҳати иҷрои
саривақтии  нақшаҳои  дарпешистода  ба  масъулин  дастуру
супоришҳои  мушаххас  дода  шуд.



Ниммаи дуюми рӯз мутахассисони масоили иҷтимоӣ ва экологии
муассиса дар якҷоягӣ бо ҳайати комиссия аз лавҳаҳои иттилоотӣ
ва қуттии арзу пешниҳодҳо дар ноҳия дидан намуданд.

 

Ба  анҷом  расонидани  корҳои

таъмиру  азнавсозӣ  дар  11
Озмоишгоҳои  хоку  растании
институти  хокшиносӣ  ва
агрохимияи АИКТ
БА  АНҶОМ  РАСОНИДАНИ  КОРҲОИ  ТАЪМИРУ  АЗНАВСОЗӢ  ДАР  11
ОЗМОИШГОҲОИ ХОКУ РАСТАНИИ ИНСТИТУТИ ХОКШИНОСӢ ВА АГРОХИМИЯИ
АИКТ

Институти хокшиносӣ ва агрохимияи АИКТ дар замони шӯравӣ бунёд
гардида,  то  инҷониб  барои  рушди  соҳаи  кишоварзӣ  фаъолияти
пурсамар дорад.

Бо дастгирии Ҳукумати Ҷумҳурии Тоҷикистон аз ҷониби Муассисаи
давлатии  “Рушди  соҳибкорӣ  дар  соҳаи  кишоварзӣ”  дар  доираи
лоиҳаи “Баланд бардоштани устувории кишоварзӣ”, дар марҳилаи
аввал болопуши бинои асосӣ, толори маҷлисгоҳ, намои берунаи
бинои  Институти  хокшиносӣ  ва  агрохимияи  АИКТ  пурра  таъмир
гардида, соли ҷорӣ низ даромадгоҳу роҳравҳо ва боз 11 адад
озмоишгоҳои таҳлили хоку растании ин муассисаи илмӣ пурра аз
таъмири асосӣ бароварда шуд.

Корҳои  таъмириву  азнавсозӣ  аз  ҷониби  ширкати  пудратчӣ  бо
сифати баланд дар ҳудуди муассисаи илмӣ панҷ моҳ идома ёфта,
аз натиҷаи корҳои иҷрогардида ҳафтаи ҷорӣ Президенти Академияи
илмҳои  кишоварзии  Тоҷикистон,  роҳбарияти  Муассисаи  давлатии
“Рушди  соҳибкорӣ  дар  соҳаи  кишоварзӣ”  ва  дигар  шахсони
мутасаддӣ  дидан  намуда,  ҷиҳати  бо  сифати  баланд  насб  ва
пайваст намудани таҷҳизотҳои муосири озмоишгоҳҳо ба масъулин
тавсияҳои судманд пешниҳод намуданд.

Мутахассисон кушиш менамоянд, ки таҷҳизотҳои муоссирро дар 11
адад озмоишгоҳои таҳлили хоку растании муассисаи илмӣ сари
вақт насб намуда, рӯзҳои наздик мавриди истифода қарор диҳанд.

Баргузории  ҷаласаи  ҷамъиятӣ
оид ба оғози сохтмони маркази
агрологистикӣ  дар  ноҳияи  Ҷ.
Балхӣ
БАРГУЗОРИИ  ҶАЛАСАИ  ҶАМЪИЯТӢ  ОИД  БА  ОҒОЗИ  СОХТМОНИ  МАРКАЗИ
АГРОЛОГИСТИКӢ ДАР НОҲИЯИ Ҷ. БАЛХӢ

Ҳамасола Ҳукумати Ҷумҳурии Тоҷикистон барои рушди бемайлони
соҳаҳои гуногуни кишвар таваҷҷӯҳи беандоза зоир намуда, ҷиҳати
амалишавии  татбиқи  нақшаҳои  он  пайваста  тадбирҳои  зарурӣ
меандешад.

Санаи 03 июни соли ҷорӣ муҳандисон ва мутахассисони масоили
иҷтимоӣ ва экологии Муассисаи давлатии “Рушди соҳибкорӣ дар
соҳаи  кишоварзӣ”  дар  доираи  лоиҳаи  “Баланд  бардоштани
устувории  кишоварзӣ”  бо  иштироки  шахсони  масъули  Мақомоти

иҷроияи  ҳокимияти  давлатии  ноҳияи  Ҷ.Балхӣ,
истиқоматкунандагони маҳаллаҳои гирду атрофи иншооти корӣ ва
кормандони ширкати сохтмонии “Строй — сентр” ки ба сохтмони
маркази  агрологистикӣ  ҷалб  гардидаанд  ҷаласаи  ҷамъиятӣ
баргузор карда шуд.

Дар  рафти  ҷаласа  муовини  раиси  ноҳияи  Ҷ.Балхӣ  Қурбонзода
Қурбоналӣ  ва  мутахассиси  масоили  иҷтимоии  муассиса  Раъно
Раҳматова  оид  ба  дастгириҳои  пайвастаи  Ҳукумати  Ҷумҳурии
Тоҷикистон дар самти рушди соҳаи кишоварзӣ, таъмин намудани
аҳолӣ бо ҷойҳои кори доимӣ, манфиати марказҳои агрологистикӣ
ба аҳолӣ ва ҷиҳати татбиқи лоиҳа бо дарназардошти иҷроиши
нозукиҳои  кор  ва  сари  вақт  бо  сифати  баланд  ба  анҷом
расонидани  иншооти  мазкур  суханронӣ  намуданд.

Сипас муҳандисони ширкати сохтмонии “Строй — сентр” ҷиҳати
амалисозии  нақшаи  бунёди  маркази  агрологистикӣ  тавассути
рунамо  баромадҳои  пурмуҳтаво  намуда,  нақшаҳои  кории  худро
пешкаши ҳозирин намуданд.

Ҳамчунин  дар  марҳилаи  оғозёбии  сафарбаркунии  корҳо  ҷиҳати
иҷроиши нақшаи идоракунии муҳити зист бо дарназардошти фикру
мулоҳизаҳо, пешниҳодҳои тарафҳои манфиатдор, натиҷаҳои арзёбии
таъсир ба муҳити зист, тибқи талаботҳои стандартҳои иҷтимоиву
экологӣ  Бонки  ҷаҳонӣ,  риояи  қоидаҳои  беҳдоштиву  санитарӣ,
техникаи  бехатарӣ,  иҷроиши  талаботу  меъёрҳои  амалкунандаи
қонунгузории  Ҷумҳурии  Тоҷикистон,  механизми  баррасии  арзу
дархостҳо ва иҷроиши дигар Қонунҳои амалкунанда маълумотҳои
муфассал пешкаш карда шуд.

Дар  фарҷоми  ҷаласа  ҷиҳати  иҷрои  саривақтии  нақшаҳои
дарпешистода ба масъулин дастуру супоришҳои мушаххас дода шуд.

Ниммаи дуюми рӯз муҳандисон ва мутахассисони муассиса оид ба
сафарбаркунии корҳо аз мавзеи иншооти мазкур дидан намуданд.



 

Обёрии  заминҳо  дар  доираи
лоиҳаи  “Баланд  бардоштани
устувории кишоварзӣ”
ОБЁРИИ ЗАМИНҲО ДАР ДОИРАИ ЛОИҲАИ “БАЛАНД БАРДОШТАНИ УСТУВОРИИ
КИШОВАРЗӢ”

Ҳукумати  Ҷумҳурии  Тоҷикистон  барои  рушди  бемайлони  соҳаҳои
гуногуни  кишвар  пайваста  таваҷҷӯҳи  беандоза  зоир  намуда,
ҷиҳати амалӣ гардидани нақшаҳои нав дар самти обёрии заминҳои
бекорхобида тадбирҳои зарурӣ меандешанд.

Бо дастгирии Ҳукумати Ҷумҳурии Тоҷикистон аз ҷониби Муассисаи
давлатии  “Рушди  соҳибкорӣ  дар  соҳаи  кишоварзӣ”  дар  доираи
лоиҳаи “Баланд бардоштани устувории кишоварзӣ” кандани чоҳи
амудӣ барои шодоб гардонии заминҳои филиали КВД «Навъҳои тухмӣ
ва сабзавоти Тоҷикистон» дар в. Суғд оғоз гардид.

Мутахассисони  муассиса  санаи  30.05.2025  дар  филиали  КВД

«Навъҳои тухмӣ ва сабзавоти Тоҷикистон» бо иштироки коргароне,
ки ба корҳои пармакунии чоҳи амудӣ ҷалб гардидаанд ҷаласаи
ҷамъиятӣ  оид  ба  ҳангоми  банақшагирӣ  ва  иҷроиши  корҳои
пармакунии чоҳи амудӣ, барои обёрӣ намудани заминҳои корхона
баргузор намуданд.

 

Рафти  корҳои  апробатсионии
зироатҳои  ғаладонагӣ  дар

вилояти Суғд
РАФТИ КОРҲОИ АПРОБАТСИОНИИ ЗИРОАТҲОИ ҒАЛАДОНАГӢ ДАР ВИЛОЯТИ
СУҒД

Ҳамасола  мутахассисони  соҳа  барои  муайян  намудани  ҳосили
биологии  зироатҳои  кишоварзӣ  апробатсияи  корҳои  саҳроиро
баргузор менамоянд.

Мутахассисони Муассисаи давлатии “Рушди соҳибкорӣ дар соҳаи
кишоварзӣ”  дар  доираи  лоиҳаи  “Баланд  бардоштани  устувории
кишоварзӣ” дар якҷоягӣ бо мутахассисони Вазорати кишоварзӣ,
Кумитаи бехатарии амнияти озуқаворӣ дар миқёси вилояти Суғд
апробатсияи зироатҳои ғалладонагиҳоро оғоз намуданд.

Ҳайати гурӯҳ дар рафти корҳои апробатсионӣ ҳосили биологии
интизориро  муайян  намуда,  барои  таъмини  нақшаи  дуранамо
чораандешӣ менамоянд.

Мутахассисон  корҳои  апробатсиониро  аз  майдонҳои  хоҷагии
деҳқонии “Соҳибҷон”-и дар ноҳияи Ҷ.Расулов ва хоҷагии деҳқонии
Равшанбек дар н. Шаҳристон оғоз намуданд.

Қобили зикр аст, ки роҳбарони хоҷагиҳо соли ҷорӣ тухмиҳои
хушсифати дорои сертификат, гурӯҳи элитаи навъҳои Тимирязевка
150 ва Алеексеичро, ки серҳосил ва ба шароити иқлим мутобиқ
аст, аз ҷониби муассиса дар доираи лоиҳаи “Баланд бардоштани
устувории кишоварзӣ” дастрас карда буданд.

Дар рафти корҳои апробатсионӣ муайян гардид, ки кишоварзон
(баҳрагирандагони лоиҳа) корҳои агротехникиро дар вақташ бо
сифати  баланд  баргузор  намуданд,  ки  айни  ҳол  ҳосилнокии
биологии гандум хеле хуб буда, 60 — 65 с/га-ро ташкил дод.

